Тэма. Рашэнне задач па тэме «Сіла электрычнага току”
Задачы: 

· фарміраваць навыкі рашэння задач рознага тыпу па тэме “Сіла электрычнага току”,прымяняць веды ў новай сітуацыі;

·  развіваць ўменне вучняў працаваць як самастойна ,так і калектыўна,ацэньваць свае сілы;

· выхоўваць імкненне і жаданне пазнаваць новае, стымуляваць цікавасць да прадмета.

Клас:  8

Форма ўрока: урок-практыкум

Дэвіз урока:                                                    Ведаць фізіку – гэта значыць

                                                                          умець рашаць задачы

Энрыка Фермі 

Ход урока

І .Арганізацыйны момант. Паведамленне тэмы ўрока і вызначэнне задач урока.


- Добры дзень усім! Рада бачыць вас здаровымі і ў добрым настроі.

Пачнём наш урок. Думаю, што ўсё ў кожнага з вас атрымаецца, трэба толькі быць уважлівымі і прымяняць усе веды, атрыманыя раней. Давайце ўспомнім:

· Якія фізічныя з’явы мы вывучаем?

· А з якім фізічным паняццем мы працавалі на папярэднім уроку?
А цяпер давайце запішам у сшыткі тэму ўрока.

     - Як вы лічыце, якія задачы мы павінны вырашаць на ўроку?

            (Дзеці фармулююць задачы)

· Дзеці, давайце звернем увагу на дэвіз нашага ўрока.

     (Дзеці чытаюць)

ІІ. Актуалізацыя ведаў.


Каб паспяхова вырашаць пастаўленыя задачы, давайце паўторым вывучаны матэрыял.

Заданне 1. “Ты – мне, я – табе”

(Дзеці ў парах задаюць адзін аднаму пытанні па вывучанай тэме)

Заданне 2. Тэст “Хутка і дакладна” ( выконваюць на камп’ютары, па варыянтах)

Тэст “Хутка і дакладна”
1 варыянт

1.Адзінкай сілы току з’яўляецца:

а)1А;                 б)1Дж;           в)1В

2. Сілу току можна знайсці па формуле:

а)  I=qt ;              б)   I=q / t                 в) I= t   / q               
3.Электрычны зарад можна знайсці па формуле:

а)       q=I/t                  б)     q=t/i                   в)q=It

4. Лік электронаў можна знайсці па формуле:
а) N=eq;              б)   N=q/e                      в)N=I/e

5. Правільна выкананы перавод адзінак:
а) 140мА=0,14А;       б)140мА=14А       в) 140мА=1,4А

2 варыянт

1.Адзінкай  электрычнага зараду  з’яўляецца:

а)1Кл;              б) 1А;                  в)1В

2. Час, за які электрычны зарад праходзіць праз папярочнае сячэнне правадніка, можна  знайсці па формуле:

а)  t=Iq;                 б)  t=q/I                         в) t = eN
3.Электрычны зарад можна знайсці па формуле:
    а)     q=I/t                б)   q=t/I                     в) q = eN
4. Работу сіл электрычнага поля можна знайсці па формуле:
а) A=eN;             б)A=Iq ;             в)A=qU

5. Правільна выкананы перавод адзінак:

а) 300мКл = 3Кл;       б) 300мКл = 0,3Кл       в) 300мКл = 30Кл

(Вучні праводзяць самаправерку)
Настаўнік падводзіць вынікі работы.

ІІІ. Этап рашэння задач.

1. Вусная франтальная работа.

  
Вучні вусна рашаюць задачу: “Студэнту, будучаму машыністу электрацягнікоў,трэба вызначыць сілу току,якая праходзіць па абмотцы рухавіка, калі за 2с праз папярочнае сячэнне злучальнага проваду праходзіць 700 Кл электрычнасці.”
2. Рашэнне якасных задач (работа ў групах)

Задача1. 

Вадзіцель, які працуе на бензавозе, павінен сачыць за тым, каб корпус бензавоза быў злучаны з зямлей пры дапамозе металічнага правадніка. Навошта гэта робяць?                                                                                                                                                         Задача2.

Пры злучэнні пашкоджаных правадоў электрык надзяе гумавыя пальчаткі. Для чаго ен гэта робіць?                                                                                                                                                                        (Кожная група атрымлівае  адну задачу, а затым прадстаўляе яе рашэнне класу)
3.Фізкультхвілінка для вачэй
4. Рашэнне графічных задач.


Работа з падручнікам,  па варыянтах:

1 вар.-пр.14, №5; 
2 вар.-пр.4, №6
 
 (Кожны варыянт рашае ў сшытках адну задачу, а затым прадстаўляе рашэнне для абмеркавання).

5.Рашэнне задачы (новая сітуацыя)

Адзін вучань ля дошкі рашае задачу з тлумачэннем са зборніка, астатнія вучні запісваюць рашэнне ў сшыткі.                                                              
№328. Вызначыць сілу электрычнага току ў правадніку, калі праз папярочнае сячэнне правадніка за а часу t=2.0х10-3 с праходзіць N=2.0х1015 электронаў.
Прааналізаваць, зрабіць вывад.

6. Самастойная работа вучняў з далейшай самаправеркай.

(Вучні выбіраюць адну задачу для самастойнага рашэння па жаданні.  Выканаўшы заданне, кожны вучань параўноўвае і правярае сваё рашэнне з прадстаўленым узорам)
Задача (5-6б.) 

Акумулятар зараджалі токам сілай І=3 А на працягу часу t=8г. Які электрычны зарад быў назапашаны акумулятарам?
Задача (7-8б.) 

Знайсці лік электронаў , якія праходзяць праз папярочнае сячэнне правадніка за час t=1мін пры сіле току І=10 А.  
Задача (9-10б.)  


Вызначце зарад, які прайшоў праз папярочнае сячэнне правадніка за час t=5,0c, калі на працягу гэтага часу сіла току раўнамерна ўзрастала ад I=0,0А да I=10А.

Карэкцыя рэшаных задач (пры неабходнасці)
ІV. Рэфлексія

- Якія задачы мы вучыліся рашаць на ўроку?

- Якія з іх выклікалі цяжкасці?

- А што было лягчэй за ўсе?
V.Падвядзенне вынікаў урока. Выстаўленне і каменціраванне адзнак.
VI. Дамашняе заданне.

На дом:  § 20, пр.14, №9
